
Seksioni për shkollën popullore

Vlerësimi i nxënëseve dhe nxënësve  
të shkollës popullore Thurgau

Informacione për prindërit dhe personat me të drejtë edukimi



Të dashur prindër dhe persona me të drejtë edukimi!

Fëmijët dhe të rinjtë duhet të bëhen njerëz të vetëvendosur dhe  
me plot përgjegjësi. Shkolla e shoqëron së bashku me ju fëmijën tuaj 
në këtë rrugë. Personat mësimdhënës caktojnë qëllime mësimi në  
mësimdhënie – ata nxisin, kërkojnë dhe vlerësojnë tërësisht.  
Ata mbështetin nxënëset dhe nxënësit në ndërtimin dhe zhvillimin e  
kompetencave, të cilat janë përshkruar në Planin mësimor të shkollës 
popullore Thurgau (tg.lehrplan.ch).

Të mësuarit dhe të vlerësuarit formojnë një njësi

Detyra më e rëndësishme në mësim qëndron në atë, që të mbështetet procesi i  

të mësuarit të fëmijës. Për këtë ai vëzhgohet nga personat mësimdhënës rregullisht 

dhe sipas kritereve të orientuar drejt qëllimit mësimor. Këto vëzhgime dhe përvoja 

nga shoqërimi mësimor i shërbejnë personit mësimdhënës për këtë, që t’i japë  

fëmijës suaj përgjigje konstruktive, të krijojë përkatësisht mësimin dhe të japë gjatë 

bisedave të vendndodhjes informacione dhe këshilla konkrete.

Vetëvlerësimi dhe përgjigja e nxënëseve dhe nxënësve të tjerë
Për nxitjen e procesit mësimor, përveç kësaj, është e rëndësishme që të mendohet 

për të mësuarin vetjak. Me vetëvlerësime të rregullta fëmija juaj merr përgjegjësi 

për procesin e tij mësimor.

Një aspekt qendror është krahas të mësuarit individual edhe të mësuarit nga dhe 

me njëri-tjetrin. Lidhur me këtë pikësynim nxënëset dhe nxënësit mësojnë që t’i 

japin njëri-tjetrit përgjigje (vlerësim bashkëmoshatari). 

https://tg.lehrplan.ch/
https://tg.lehrplan.ch/


Vlerësim i rregullt

Në periudha më të gjata personat mësimdhënës vlerësojnë nëpërmjet dëshmive të 

kompetencave (për shembull provime, punime, referate), sa mirë i ka arritur fëmija 

juaj qëllimet mësimore të të mësuarit. Qëllimet e të mësuarit dhe kriteret iu bëhen 

të njohura nxënëseve dhe nxënësve sipas moshës dhe në mënyrë të përshtatshme 

në fillim të një sekuence mësimi.

Gjatë vitit shkollor respektivisht semestrit lindin kështu dëshmi të shumëllojshme  

të kompetencave. Personat mësimdhënës i përdorin këto për nxitjen dhe për  

kualifikimin. Nxitja bëhet me anë të përgjigjeve drejtuar nxënëseve dhe nxënësve 

në mësim. Si kualifikim vlen dëftesa.

Biseda e vendndodhjes – një shkëmbim me shumë vlerë 

Biseda e vendndodhjes nxit krijimin e mirëbesimit dhe bashkëpunimin ndërmjet 

shkollës dhe shtëpisë prindërore. Për këtë arsye është e rëndësishme pjesëmarr-

ja juaj. Ajo forcon kontaktin personal ndërmjet prindërve dhe personave mësim-

dhënës dhe zhvillohet që nga viti i 1-rë i kopshtit të fëmijëve, një herë në vit.  

Të gjithë nxënëset dhe nxënësit marrin pjesë që nga klasa e 3-të në të. Në rast 

të fëmijëve më të vegjël personi mësimdhënës peshon, nëse dhe për sa kohë  

ka kuptim pjesëmarrja e fëmijës dhe e bisedon këtë me prindërit. Mund të ndodhë 

që shkolla juaj të rregullojë në mënyrë të njëllojtë pjesëmarrjen. 

Biseda e vendndodhjes mundëson që vlerësimi i huaj i personave mësimdhënës 

(niveli i të mësuarit, sjella ndaj të mësuarit, punës dhe shoqërisë) të plotësohet 

nëpërmjet vetëvlerësimit të fëmijës si dhe vlerësimit nga këndvështrimi prindëror.



Biseda e vendndodhjes e bën të dukshme gjendjen e zhvillimit dhe të të mësuarit. 

Sjellja pozitive vlerësohet me nderim. Fëmija forcohet dhe motivohet. Megjithatë 

personat mësimdhënës dhe prindërit mund të bisedojnë po ashtu për situata  

problemesh dhe të bien dakord bashkërisht.  

Dëftesa – Fjalë dhe nota 

Si plotësim për bisedën e vendndodhjes dëftesa u jep nxënëseve dhe nxënësve  

një përgjigje me shkrim për gjendjen e tyre të arritjeve në fushat e ndryshme  

specifike. Për vlerësimin aplikohen kritere të orientuar drejt qëllimit mësimor. Në 

klasën e 1-rë dhe të 2-të të shkollës primare kjo bëhet me fjalët “pamjaftueshëm”, 

“mjaftueshëm”, “mirë” dhe “shumë mirë”. Që nga klasa e 3-të dëftesa përmban  

nota gjysmë dhe të plota me këtë kuptim:

Në kopshtin e fëmijëve vlerësimi bëhet me gojë në kuadrin e bisedës së vend-

ndodhjes. Në dëftesë vërtetohet vijimi i kopshtit të fëmijëve, në mënyrë që koha  

e shkollës të jetë e dokumentuar në mënyrë të plotë.

Dëftesa në shkollën primare lëshohet në fund të çdo viti shkollor, në shkollën  

sekondare në fund të çdo semestri. 

Notë Predikat Kuptimi 

6 Shumë mirë Qëllimet e të mësuarit janë arritur shumë mirë

5 Mirë Qëllimet e të mësuarit janë arritur mirë

4 Mjaftueshëm Qëllimet e të mësuarit janë arritur

3, 2, 1 Pamjaftueshëm,  
dobët, shumë dobët

Qëllimet e të mësuarit nuk janë arritur



Raporti i veçantë i të mësuarit 
Kur një nxënëse ose një nxënës edhe me nxitje përkatëse nuk i arrin gjatë një  

kohe të gjatë qëllimet e caktuara, personat mësimdhënës me vendim të udhëheqjes 

së shkollës mund të punojnë me qëllime individuale të të mësuarit. Ata vlerësojnë 

në këtë rast me një raport të veçantë të të mësuarit. Ky është pjesë përbërëse e 

dëftesës.

Sjellja ndaj të mësuarit, punës dhe shoqërisë
Që nga klasa e 1-rë e shkollës primare personat mësimdhënës vlerësojnë jo vetëm 

arritjet specifike të nxënëseve dhe nxënësve, por bëjnë edhe një vlerësim për  

sjelljen ndaj të mësuarit, punës dhe shoqërisë. Ky vlerësim përqendrohet në sjelljen, 

e cila është e rëndësishme për përparimin e të mësuarit dhe bashkëjetesën në 

shkollë.

Mungesat, biseda e vendndodhjes, nënshkrimet 
Personat mësimdhënës regjistrojnë në dëftesë mungesat e justifikuara dhe të  

pajustifikuara dhe shënojnë numrin e gjysmë ditëve, në të cilët nxënësi ose nxënësja 

ka munguar. Mungesat e justifikuara mund të plotësohen me një arsyetim. Ditë të 

marra xhoker vlejnë si mungesa të justifikuara.

Edhe data e bisedës vjetore të vendndodhjes fiksohet në dëftesë.

Personat mësimdhënës me nënshkrimin e tyre vërtetojnë saktësinë e dëftesës. 

Prindërit dhe personat me të drejtë edukimi nënshkruajnë që ata e kanë marrë në 

dijeni dëftesën.



Vlerësimi i përgjithshëm në dëftesë
Fjalë dhe nota në dëftesën tregojnë, sa mirë janë arritur qëllimet e të mësuarit në 

një fushë specifike. Ato paraqitin një vlerësim të përgjithshëm. Kjo do të thotë se 

nga njëra anë në vlerësim hyjnë forma të ndryshme të dëshmive të kompetencave. 

Nga ana tjetër vlerësimi merr parasysh edhe vlerësime dhe përvoja të personave 

mësimdhënës nga shoqërimi mësimor i nxënëseve dhe nxënësve.

Personat mësimdhënës gjatë këtij vlerësimi të përgjithshëm e respektojnë në  

mënyrë të bazuar profesionale dhe pedagogjike hapësirën e tyre të vlerësimit vet-

jak. Ata nuk kanë të drejtë t’i vlerësojnë nxënëset dhe nxënësit vetëm në bazë të 

një mesatareje notash. Ata duhet që edhe arritjet e mosvlerësuara me nota t’i  

marrin parasysh për notën e dëftesës. Prandaj dëshmitë e kompetencave, të cilat 

personat mësimdhënës i japin fëmijës suaj eventualisht për shikimin ose për  

nënshkrimin me vete për në shtëpi, janë vetëm një pjesë e vlerësimeve, të cilat 

çojnë në një fjalë ose një notë në dëftesë.

Vlerësimi gjatë vitit shkollor
Këto paracaktime për vlerësimin me fjalë dhe nota të arritjeve specifike i referohen 

dëftesës. Por si bëhet vlerësimi i nxënëseve dhe nxënësve gjatë vitit shkollor?  

Kantoni këtu nuk bënë paracaktime. Prandaj vlerësimet mund të bëhen krahas  

notave edhe në formë të fjalëve, simboleve, ngjyrave, pikëve, komenteve, një raporti  

ose një përgjigjeje me gojë. Pra ekzistojnë një sërë mundësish, se si personat 

mësimdhënës mund t’i informojnë nxënëset dhe nxënësit si dhe ju si prindër mbi 

gjendjen e të mësuarit. Shkollat vendosin, se si dëshirojnë ato ta përdorin këtë.

Informacione të mëtejshme për vlerësimin, dëftesa shembuj dhe përkthime të kësaj 

fletëpalosjeje në gjuhë të tjera ju gjeni nën www.av.tg.ch Ò Vlerësim.

